
Shri Paramananda Sandoha Kavacham

ஶ்ரீபரமாநந்த³ஸந்தோ³ஹகவசம்

ௐ ஹ்ரீம் அஸ்ய ஶ்ரீபரமாநந்த³ஸந்தோ³ஹகவசமஹாஸ்தோத்ரமஹாமந்த்ரஸ்ய,
ஶ்ரீநாராயண ரு’ஷி:,அநுஷ்டுப் ச²ந்த:³,ஶ்ரீராதி⁴கா த்ரிபுரஸுந்த³ரீ
தே³வதா,ஶ்ரீக்ரு’ஷ்ணதா³ஸ்யப⁴க்திப்ராப்த்யர்தே² பாடே² விநியோக:³॥
ரு’ஷ்யாதி³ந்யாஸ: ।
ௐ நாராயணரு’ஷயே நம: ஶிரஸி ।
ௐ அநுஷ்டுப்ச²ந்த³ஸே நம:முகே² ।
ௐ ஶ்ரீராதி⁴கா த்ரிபுரஸுந்த³ரீதே³வதாயை நம:ஹ்ரு’தி³ ।
ௐ ஶ்ரீக்ரு’ஷ்ணதா³ஸ்யப⁴க்திப்ராப்த்யர்தே² நம: நாபௌ⁴ ।
ௐ விநியோகா³ய நம:ஸர்வாங்கே³॥
கரந்யாஸ: ।
ௐ ஹ்ராம் அங்கு³ஷ்டா²ப்⁴யாம் நம: ।
ௐ ஹ்ரீம் தர்ஜநீப்⁴யாம் நம: ।
ௐ ஹ்ரூம் மத்⁴யமாப்⁴யாம் நம: ।
ௐ ஹ்ரைம் அநாமிகாப்⁴யாம் நம: ।
ௐ ஹ்ரௌம் கநிஷ்டி²காப்⁴யாம் நம: ।
ௐ ஹ்ர: கரதலகரப்ரு’ஷ்டா²ப்⁴யாம் நம:॥
ஷட³ங்க³ந்யாஸ: ।
ௐ ஹ்ராம் ஹ்ரு’த³யாய நம: ।
ௐ ஹ்ரீம் ஶிரஸே ஸ்வாஹா ।
ௐ ஹ்ரூம் ஶிகா²யை வஷட் ।
ௐ ஹ்ரைம் கவசாய ஹும் ।
ௐ ஹ்ரௌம் நேத்ரத்ரயாய வௌஷட் ।
ௐ ஹ்ர:அஸ்த்ராய ப²ட் ॥
அத² கவசம் ।
ௐ ஸர்வாத்³யா மேம் ஶிர: பாது கேஶம் கேஶவகாமிநீ ।

ஶ்ரீபரமாநந்த³ஸந்தோ³ஹகவசம்

பா⁴லம் ப⁴க³வதீ பாது லோலா லோசநயுக்³மகம் ॥ 1॥
நாஸாம் நாராயணீ பாது ஸாநந்தா³ சாத⁴ரோஷ்ட²கம் ।
ஜிஹ்வாம் பாது ஜக³ந்மாதா த³ந்தம் தா³மோத³ரப்ரியா ॥ 2॥
கபோலயுக்³மம் க்ரு’ஷ்ணேஶா கண்ட²ம் க்ரு’ஷ்ணப்ரியாऽவது ।
கர்ணயுக்³மம் ஸதா³ பாது காலிந்தீ³கூலவாஸிநீ ॥ 3॥
வஸுந்த⁴ரேஶா வக்ஷோ மே பரமா ஸா பயோத⁴ரம் ।
பத்³மநாப⁴ப்ரியா நாபி⁴ம் ஜட²ரம் ஜாஹ்நவீஶ்வரீ ॥ 4॥
நித்யா நிதம்ப³யுக்³மம் மே கங்காலம் க்ரு’ஷ்ணஸேவிதா ।
பராத்பரா பாது ப்ரு’ஷ்ட²ம் ஸுஶ்ரோணீ ஶ்ரோணிகாயுக³ம் ॥ 5॥
பரமாத்³யா பாத³யுக்³மம் நக²ராம்ஶ்ச நரோத்தமா ।
ஸர்வாங்க³ம் மே ஸதா³ பாது ஸர்வேஶா ஸர்வமங்க³ளா ॥ 6॥
பாது ராஸேஶ்வரீ ராதா⁴ ஸ்வப்நே ஜாக³ரணே ச மாம் ।
ஜலே ஸ்த²லே சாந்தரிக்ஷே ஸேவிதா ஜலஶாயிநீ ॥ 7॥
ப்ராச்யாம் மே ஸததம் பாது பரிபூர்ணதமப்ரியா ।
வஹ்நீஶ்வரீ வஹ்நிகோணே த³க்ஷிணே து:³க²நாஶிநீ ॥ 8॥
நைரு’த்யே ஸததம் பாது நரகார்ணவதாரிணீ ।
வாருணே வநமாலீஶா வாயவ்யாம் வாயுபூஜிதா ॥ 9॥
கௌபே³ரே மாம் ஸதா³ பாது கூர்மேண பரிஸேவிதா ।
ஈஶாந்யாமீஶ்வரீ பாது ஶதஶ‍்ரு’ங்க³நிவாஸிநீ ॥ 10॥
வநே வநசரீ பாது வ்ரு’ந்தா³வநவிநோதி³நீ ।
ஸர்வத்ர ஸததம் பாது ஸர்வேஶா விரஜேஶ்வரீ ॥ 11॥
ப்ரத²மே பூஜிதா யா ச க்ரு’ஷ்ணேந பரமாத்மநா ।
ஷட³க்ஷர்யா வித்³யயா ச ஸா மாம் ரக்ஷது காதரம் ॥ 12॥
இதி ஶ்ரீநாரத³பஞ்சராத்ரே ஶ்ரீபரமாநந்த³ஸந்தோ³ஹகவசம் ஸம்பூர்ணம் ।

